Bæjarstjórn Hveragerðisbæjar

Fundargerð 386. fundar


Ár 2009, fimmtudaginn 12. febrúar kl: 17:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Eyþór H. Ólafsson, Guðmundur Þór Guðjónsson, Aldís Hafsteinsdóttir, Unnur Þormóðsdóttir, Herdís Þórðardóttir,  Róbert Hlöðversson og Ellen Ýr Aðalsteinsdóttur.  
Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Forseti bæjarstjórnar, Unnur Þormóðsdóttir,  setti fund og stjórnaði. 

Leitaði hún eftir athugasemdum um fundarboð en engar komu fram.
Forseti lagði fram dagskrárbreytingartillögu um að við bætist liður 1.6. Fundargerð félagsmálanefndar frá 16. desember 2008. Dagskrárbreytingartillagan samþykkt samhljóða. 

Dagskrá:

1. Fundargerðir

1.1. Bæjarráðs frá 22. janúar og 5. febrúar 2009.

1.2. Skipulags- og byggingarnefndar frá 3. febrúar 2009.

1.3. Fræðslunefndar frá 19. janúar 2009.

1.4. Mannvirkja- og umhverfisnefndar frá 29. janúar 2009.

1.5. Velferðarnefndar frá 21. janúar 2009.

1.6. Félagsmálanefndar frá 16. desember 2008.

2. Reglur um frístundaskóla í Hveragerði.

3. Þriggja ára áætlun 2010-2012, fyrri umræða.

4. Fundargerðir til kynningar;

4.1 Bæjarstjórnar frá 15. janúar 2008.

Hér var gengið til dagskrár

1. Fundagerðir;

1.1. Bæjarráðs frá 22. janúar 2009.

Eftirtaldir tóku til máls: Ellen Ýr Aðalsteinsdóttir, Unnur Þormóðsdóttir, Herdís Þórðardóttir og Aldís Hafsteinsdóttir.
Fulltrúar A-listans lögðu fram eftirfarandi bókun vegna liðar 2.1. 

Bæjarfulltrúar A-listans óska eftir að lögð verði fram framkvæmdaáætlun vegna tjóna á eigum bæjarins í kjölfar jarðskjálftans s.l. vor. Jafnframt leggur minnihluti áherslu á að tryggt sé að þær tjónabætur Hveragerðisbæjar sem fást, fari í  viðhaldsframkvæmdir eigna um leið og mat liggur fyrir.  Minnihluti telur afar mikilvægt að þessir fjármunir nýtist til atvinnusköpunar í bæjarfélaginu. 


Herdís Þórðardóttir


Róbert Hlöðversson


Ellen Ýr Aðalsteinsdóttir

Fundargerðin samþykkt samhljóða.



Bæjarráðs frá 5. febrúar 2009.

Eftirtaldir tóku til máls: Aldís Hafsteinsdóttir, Unnur Þormóðsdóttir, Eyþór H. Ólafsson, Herdís Þórðardóttir og Róbert Hlöðversson. 
Fundargerðin samþykkt samhljóða.

1.2. Skipulags- og byggingarnefndar frá 3. febrúar 2009.

Eftirtaldir tóku til máls: Unnur Þormóðsdóttir, Herdís Þórðardóttir, Aldís Hafsteinsdóttir, Eyþór H. Ólafsson, Róbert Hlöðversson, Ellen Ýr Aðslasteinsdóttir og Guðmundur Þór Guðjónsson.
Varðandi lið 2, breyting á aðalskipulagi Ölfuss 2002-2014 vill bæjarstjórn Hveragerðisbæjar taka undir sjónarmið skipulags- og bygginganefndar og ítreka fyrri afstöðu sína um að sveitarstjórn Ölfuss falli frá öllum áformum um iðnaðarsvæði á Bitru.  Bæjarstjórn Hveragerðisbæjar getur ekki, miðað við þær forsendur sem til staðar eru, undir neinum kringumstæðum samþykkt virkjun á þeim stað sem hún er fyrirhuguð og með þeim afleiðingum sem af henni myndu hljótast.  Hagsmunir Hvergerðinga til framtíðar eru meira virði en svo.  Bæjarstjórn ítrekar enn og aftur að aðrir möguleikar til virkjunar í Hverahlíð og við Gráuhnjúka verði skoðaðir áður en óafturkræfar og afdrifaríkar ákvarðanir eru teknar í nágrenni við byggðina í Hveragerði.

Bæjarstjórn vill ítreka bókun sína frá bæjarstjórnarfundi þann 12. nóvember s.l.,  þar sem samþykkt var „Bæjarstjórn Hveragerðisbæjar samþykkir samhljóða að beina þeim tilmælum til Umhverfisstofnunar  að nú þegar verði sett upp mælistöð er mæli  loftborið brennisteinsvetni í andrúmslofti Hveragerðisbæjar. Jafnframt bendir bæjarstjórn á nauðsyn þess að slíkar mælistöðvar verði settar upp á útivistarsvæðum á Hellisheiðinni.“

Samkvæmt þeim upplýsingum sem bæjarstjórnarfulltrúar hafa er búið að setja málið í hendur Orkuveitu Reykjavíkur.  Þetta vekur undrun í ljósi ofangreindrar bókunar bæjarstjórnar. Bæjarfulltrúar óska eftir upplýsingum um hvort það geti talist eðlilegt ferli að  OR sé falið að sjá um uppsetningu þessa mæla.  Bæjarstjórn ítrekar  jafnframt að mjög brýnt er að hefja mælingar sem allra fyrst.

Varðandi lið 4, samkeppni um hönnun miðbæjar í Hveragerði vill bæjarstjórn þakka öllum þeim sem tóku þátt í samkeppninni fyrir frjóar og góðar hugmyndir.  Ennfremur vill bæjarstjórn þakka Arkitektafélagi Íslands góða samvinnu og dómnefndarmönnum sín störf.  Það er von bæjarstjórnar að með samkeppninni hafi Hvergerðingar eignast skýra sýn á þann miðbæ sem við viljum sjá þróast í bænum og að til framtíðar litið auðveldi það bæjarstjórn að halda þannig á málum að sómi sé að.   Vinningshöfum óskar bæjarstjórn til hamingju með árangurinn og væntir góðs samstarfs við ASK arkitekta sem áttu verðlaunatillöguna. 

Varðandi lið 5, tvöföldun Suðurlandsvegar, breyting á aðalskipulagi, vill bæjarstjórn lýsa undrun sinni á breyttri afstöðu Ölfusinga varðandi þegar samþykkt vegstæði milli Hveragerðis og Selfoss.  Starfshópur skipaður fulltrúum allra sveitarfélaganna komst á fundi sínum þann 13. nóvember 2007 að niðurstöðu um legu vegarins og hafa aðilar því unnið að undirbúningi samkvæmt þeirri ákvörðun.  Nú þegar loks hyllir undir bráðnauðsynlegar framkvæmdir við tvöldun þessa hættulegasta vegkafla landsins er fátt mikilvægara en samstaða um framkvæmdina.   
Fundargerðin að öðru leyti samþykkt samhljóða.

1.3. Fræðslunefndar frá 19. janúar 2009.

Eftirtaldir tóku til máls: Aldís Hafsteinsdóttir, Unnur Þormóðsdóttir, Ellen Ýr Aðalsteinsdóttir og Guðmundur Þór Guðjónsson.
Fundargerðin samþykkt samhljóða

1.4. Mannvirkja- og umhverfisnefndar frá 29. janúar 2009.

Eftirtaldir tóku til máls: Guðmundur Þór Guðjónsson, Unnur Þormóðsdóttir, Róbert Hlöðversson, Herdís Þórðardóttir, Aldís Hafsteinsdóttir og Eyþór H. Ólafsson.
Fundargerðin samþykkt samhljóða

1.5. Velferðarnefndar frá 21. janúar 2009.

Eftirtaldir tóku til máls: Unnur Þormóðsdóttir, Herdís Þórðardóttir, Aldís Hafsteinsdóttir, Ellen Ýr Aðalsteinsdóttir, Guðmundur Þór Guðjónsson, Eyþór H. Ólafsson og Róbert Hlöðversson. 
Fundargerðin samþykkt samhljóða

1.6. Félagsmálanefndar frá 16. desember 2008.

Enginn tók til máls. 
Fundargerðin samþykkt samhljóða


2. Reglur um frístundaskóla í Hveragerði.
Lagðar fram reglur um frístundaskóla í Hveragerði sem fræðslunefnd hefur samþykkt fyrir sitt leyti.
Eftirtaldir tóku til máls: Eyþór H. Ólafsson, Unnur Þormóðsdóttir, Herdís Þórðardóttir, Aldís Hafsteinsdóttir og Guðmundur Þór Guðjónsson.
Samþykkt að  9. gr. breytist þannig að í fyrstu málsgrein falli út "eftir á".
Bæjarstjórn samþykkir reglurnar og munu þær taka gildi frá og með 1. mars 2009.  Ákvörðun um lágmarksgjald mun þó ekki taka gildi fyrr en frá og með næsta skólaári.

3. Þriggja ára áætlun 2010-2012, fyrri umræða.
Lögð fram þriggja ára fjárhagsáætlun fyrir árin 2010-2012.

Eftirtaldir tóku til máls: Aldís Hafsteinsdóttir, Herdís Þórðardóttir, Róbert Hlöðversson og Guðmundur Þór Guðjónsson.
Kl. 18:46 var gert fundarhlé. 

Kl. 18:54 hélt fundur áfram.

Þriggja ára áætlun er nú lögð fram í skugga verstu efnahagslægðar sem gengið hefur yfir íslenska þjóð.  Mikil óvissa ríkir um efnahagsmál og framtíðarhorfur hvort sem litið er til ríkis, sveitarfélaga eða heimila í landinu.  Á tímum sem þessum hefur áætlun til þriggja ára lítið gildi enda næsta vonlaust að ætla sveitarfélögum landsins að spá fyrir um efnahagsmál þjóðarinnar næstu þrjú árin þegar helstu efnahagsspekingar þjóðarinnar standa á gati í sömu umræðu.  Formaður Sambands íslenskra sveitarfélaga mun á morgun óska eftir því við Samgönguráðherra að hann með yfirlýsingu gefi það út að sveitarfélögum sé heimilt að bíða með gerð þriggja ára áætlunar þar til í haust í þeirri von að þá hafi efnahagslegt umhverfi þjóðarinnar skýrst.  Verði það raunin þá mun seinni umræða um þriggja ára áætlun Hveragerðisbæjar bíða þess tíma.  Forsendur í framlagðri þriggja ára áætlun eru að tekjur og gjöld verði óbreytt út árið 2010.  Auknar skatttekjur árin 2011 og 2012 verði í samræmi við íbúafjölgun og gjöld verði óbreytt út tímabilið.  Reiknuð verðbólga er 4% á tímabilinu.  Fjárfestingar gera ráð fyrir að lokafrágangi gatna í bæjarfélaginu verði lokið á næstu þremur árum og þar með komið slitlag á allar götur bæjarins.  Náist það er merkum og langþráðum áfanga náð.   Vonir standa til að árið 2012 hafi hagur vænkast og aðgengi að lánsfé sömuleiðis,  þá sé mögulegt að huga að stærri fjárfestingum.  Bæjarstjórn minnir enn og aftur á að forsendur breytast hratt þessa dagana og á örfáum mánuðum getur orðið viðsnúningur hvort sem er til hins betra eða verra.  Því er nauðsynlegt að hlúa að því sem skiptir máli í okkar nærumhverfi og sjá möguleikana sem fyrir hendi eru.  Verkefni dagsins í dag er að halda grunnþjónustu bæjarbúa í góðu lagi.  Að því stefnir bæjarstjórn einhuga. 
Samþykkt samhljóða að vísa 3 ára fjárhagsáætlun til síðari umræðu.
4. Fundargerðir til kynningar;

4.1. Bæjarstjórnar frá 15. janúar 2009.
Fundargerðin upp lesin og samþykkt samhljóða.

Fleira ekki gert og fundi slitið kl. 19:05
	Guðmundur Þór Guðjónsson, (sign).

		Herdís Þórðardóttir


	Eyþór H. Ólafsson, (sign).

		Ellen Ýr Aðalsteinsdóttir, (sign).


	Aldís Hafsteinsdóttir, (sign)
		Róbert Hlöðversson, (sign).


	Unnur Þormóðsdóttir, (sign)

		
	Helga Kristjánsdóttir, (sign).

